
Josu Bilbao DEBAGOIENA
Azaroaren 25a Indarkeria Ma-
txistaren Kontrako Nazioarteko
Eguna da, eta egun horren buel-
tan hainbat eta hainbat ekintza
antolatu dituzte bailaran, gene-
ro indarkeria eta emakumeen
aurkako indarkeria salatzeko.
Baina erakundeetatik zer pro-
tokolo jarraitzen da indarkeria
matxista sufritzen duen emaku-
me baten berri dagoenean? Zer
egin dezake indarkeria jasan
duenak? Nora jo dezake?

Aipatu behar da behar izanez
gero 900 84 01 11 telefonoan, 24
orduetan, berehala, konfiden-
tzialki eta anonimotasunean
profesionalekin hitz egiteko
aukera eskaintzen duela Eusko
Jaurlaritzak, Biktimari Lagun-
tzeko Zerbitzuan.

Gaur egun, erakundeen arteko
koordinaziorako protokoloa
zehaztuta du Eusko Jaurlaritzak,
eta, horren ondorioz, Ertzaintzak,
Osakidetzak, epaitegiek eta uda-
letako gizarte zerbitzuek elkar-
lanean dihardute. Xabier Legor-
buru Bergarako Udaleko Gizar-
te Zerbitzuetako arduradunak
azaldu du badutela elkarlanera-
ko protokoloa: "Guk gizarte
zerbitzuetan ez dugu protokolo
zehatzik zehaztuta genero in-
darkeria kasu bat antzematen
dugunean, egoeraren arabera
modu batera edo bestera trata-
tzen dugulako, gerturatu zaigun
emakumearen nahiaren arabe-
ra. Hala ere, erakundeen arteko
elkarlanerako badugu protoko-
loa zehaztuta. Ertzaintzan, epai-
tegietan edo anbulatorioetan
salaketaren bat badago, hortik
Gizarte Zerbitzuetara bideratzen
dute pertsona hori, gainera. Be-
raz, lau erakundeen arteko koor-
dinazioa badago".

Pertsona batek bere burua
arriskuan ikusten badu, Eusko

Indarkeria matxistaren aurkako elkarretaratzea, aurten, Arrasten. coienA

Aurten, 61 eraso
dagoeneko

Ertzaintzak, Osakidetzak, epaitegiek eta udaletako gizarte zerbitzuek elkarlanerako
protokoloa dute erasoa jasan dutenei laguntza eta babesa eskaintzeko. 2017an,
Ertzaintzaren datuen arabera, ibarrean 61 emakumek jasan dute indarkeria matxista

Jaurlaritzak Ertzaintzarengana
edo osasun zentro batera joatea
gomendatzen du, baita 112 zen-
bakira deitzea. Gero, bertan,
zehaztutako protokoloa jarrai-
tuko dute beti. Ertzaintzak,
adibidez, artatu ostean, pertso-
na horri laguntza juridikoa

UDALETAKO GIZARTE
ZERBITZUEK
INFORMAZIOA EMAN
ETA DAUDEN AUKERAK
ESKAINTZEN DITUZTE

eskainiko dio, salaketa jarri edo
babes-agindua eskatu nahi badu.
Ondoren, gizarte zerbitzuekin
harremanetan jarriko da. Ja-
rraipen pertsonalizatua eskain-
tzen du, eta arrisku-mailaren
araberako babes-neurriak har-
tzen dituzte agenteek. Horrez
gain, Bortxa izenarekin ezagu-
tzen den mugikor bat eskaintzen
dute, arriskuan egonez gero
zuzenean Ertzaintzarekin ha-
rremanetan jartzeko. Mugikor
horrek GPS zerbitzua ere ba-
dauka, pertsona hori non dagoen
hobeto jakiteko.

Osasun zentroetan antzeko
protokoloa jarraitzen dute Osa-
kidetzak eta lurraldeko beste
zentroek. Lesio fisiko edo psiki-
korik izanez gero, osasun zentro
edo ospitale batera joatea go-
mendatzen du Eusko Jaurlari-
tzak. Bertan, artatzeaz gain,

DEBAGOIENEAN 61
EMAKUMEK JASAN
DUTE INDARKERIA
MATXISTA AURTEN;
IAZ 102 EMAKUMEK

mediku-txostenaren kopia bat
eskatzea gomendatzen du, gai-
nera, gero salaketarik egonez
gero. Osasun zentrotik dagokion
epaitegira bidaliko dute lesio-
partea, eta, behar izanez gero,
gizarte zerbitzuekin harrema-
netan jarriko dute pertsona hori.
Gainera, haren osotasun fisikoa
arriskuan badago, osasun zen-
trora gerturatzeko eskatuko
diote Ertzaintzari.

Udaletako gizarte zerbitzuetan,
Debagoienekoetan ere bai, la-
guntza eta aholkua eskaintzen
diete behar dutenei, Xabier Le-
gorburuk azpimarratu duen
moduan: "Gure lana informatzea
eta aukera ezberdinak eskaintzea
da. Baliabide batzuk tramitatze-
ko erakundearen arabera bai
eskatzen dute salaketa jartzea;
adibidez, etxebizitza bat eska-
tzeko, Foru Aldundiak salaketa
jartzearen beharra eskatzen du.
Baina gizarte zerbitzuetara etor-
tzeko ez dago salaketa jarri
beharrik. Jendea informatzera
dator eta beharren arabera guk
bideratzen ditugu. Teknikariekin
hitzordua jartzen dugu eta haiek
egoera aztertzen dute. Dauden
laguntza ezberdinen aukerak
azaltzen zaizkio, eta dauden ba-
liabide ekonomikoak eta lagun-
tza juridikoa. Beharrezkoa ez
bada, gu ez gara Ertzaintzarekin
kontaktuak jartzen, pertsona
horrek eskatzen ez badu, behin-
tzat. Larritasunaren arabera
erantzun bat ematen da, hain
zuzen ere".

Aipatu behar da, gainera, beha-
rra duten emakumeendako 301
plaza eskaintzen dituzten 30
zentro berezi dituela lurraldean
banatuta Gipuzkoako Foru Al-
dundiak. Hala ere, horien koka-
pena ez da zehazten, artatutakoen
segurtasunagatik eta intimitatea
gordetzeagatik.

0so datu kezkagarriak
Deba-Urolako ertzain-etxeak
emandako datuen arabera,
2017an, genero indarkeriazko
61 kasu izan dira Debagoie-
nean, orain arte —-Soraluze
barne-. Iaz, 102 kasu antzeman
zituzten. Aipatu behar da datu
horietan ez direla agertzen
salaketarik jarri ez du-
ten eta agian udale-
tako gizarte zerbi-
tzuetara hurbildu
diren emakume
guztiak; beraz,
erasoa jasan du-
tenen zifra han-
diagoa izan liteke.
Jaurlaritzako Se-
gurtasun Sailak adi-
tzera eman duenez, Er-
tzaintzaren erregistroen ara-
bera, 2017an 4.519 emakumek
jasan dute indarkeria matxis-
ta EAEn -iaz, 4.352-. Gipuz-
koan, 1.370 emakumek jasan
dute indarkeria aurten. 901
emakumek jaso dute Bortxa
mugikorra babes moduan -Gi-
puzkoan 291 emakumek-, eta
52 emakumeri eskolta jarri
diete —~Gipuzkoan, 14 emaku-
meri-.

ERASOA
JASAN DUTENEN
ARRETARAKO

TELEFONOA:
900 84 01 11

Salaketei dagokienez, aurten,
lehenengo hiruhilekoan Gipuz-
koako epaitegiek %21 kasu gehia-
20 jaso zituzten, iazko datuekin
alderatuta. 359 salaketa aurkeztu
ziren guztira —iaz, berriz, 296-.
Bada, datu horren arabera, egunean
eraso matxistaren bat dela-eta lau
salaketa jartzen dira.
Gipuzkoari dagokionez,

salaketen %060 erasoa
jasan zutenek jarri

zituzten, eta %3

familiako beste
kide batek. %27,5
poliziak ezarri
zituen, eta babesa
emateko ordenek
ere gora egin dute.
Taz baino %,13,8 gehiago,
hain zuzen ere. Hala ere,
2016ko datuen arabera, erasoa
jasan zutenek eskatutako babes
aginduetako %60 baino apur bat
gehiago ezeztatuak izan ziren.

Eusko Jaurlaritzako Segurtasun
Sailak kaleratu dituen datuei
erreparatuz gero, kezkatzekoa
da, baita ere, adingabeko gehiagok
jasan dutela eraso matxistaren
bat, 48 kasutik 62ra pasa baita
kopurua urteko lehen hiruhile-
koan.

Euskal Kazetariak saria
jaso du Ane Irazabalek

Freelance moduan nazioarteko gatazketan egin duen lanagatik jaso zuen Arrasateko
kazetariak Euskal Kazetarien Elkarteak eta Kazetarien Euskal Elkargoak banatzen
duten saria. "Euskal kazetarien lana" goraipatu zuen Irazabalek sari banaketan

J.B. DEBAGOIENA

Astelehenean banatu zituzten,
Bilbon, Euskal Kazetarien El-
karteak eta Kazetarien Euskal
Elkargoak urtero ematen dituz-
ten Euskal Kazetaritza sariak.
Ane Irazabal arrasatearrak
"freelance moduan nazioarteko
gatazketan egin duen lanagatik"
jaso zuen aitortza.

Aurreko edizioetan, besteak
beste, Jon Sistiagarentzat, Ifia-
ki Gabilondorentzat eta Mikel
Ayestaranentzat izan zen sari
bera jaso du arrasatearrak.

Saria jasotzean, aitortza ezus-
teko ona izan dela adierazi zuen
Ane Irazabalek, eta hasieran
lana eman zioten hedabideak

Ane Irazabal, saria jasotzen. £iT8

izan zituen gogoan, baita une
oro babestu eta animatu duen
familia ere. Era berean, euskal
kazetarien lana goraipatu zuen
arrasatearrak, eta euren beldu-
rrak eta ametsak kontatu diz-
kioten pertsona guztiei eskaini
zien saria; batez ere, haren
esanetan, "geroago eta insoli-
darioago den Europaren eta
ahanzturaren biktima diren
errefuxiatuei".

Sari banaketan, Gervasio
Sanchezen ibilbide profesionala
ere saritu zuten, eta Mariano
Ferrer eta Inaki Iriarte nabar-
mendu zituzten, baita Euskal
Herriko Bertsolari Txapelketa
Nagusia ere.

GIPUZKOAKO FORU ALDUNDIAREN LAGUNTZAREKIN

EKONOMIA SUSTAPENA
Zibersegurtasun zentro aurreratua Donostian

Gipuzkoako Ziberseguriasun Industrialeko
Zentro Aurreratuaren egoifza Zuatzuko
enpresa parkean kokatuko da, Donostian.
Horrek, besteak beste, lurraldeko enprese
Zerbitzua eskainiko dien zibersegurtasun
industrialeko laborategia hartuko du, non
enpresa horien produkiu eta zerbitzuak
frogatzeko aukera eskainiko den.

1,5 milioiko finantzaketa
Proiektuaren azken diseinua amaitu da
dagoeneko, eta fundazio publiko gisa
herurmamituko da urte amaieran, zeinetan
Donostiako Udalaren parte harizea
aurreikusten den. Modu operatiboan, bemiz,
datorren urte hasieran egongo da martxan,
bokazio industrial garbiarekin, eta
zibersegurtasunaren desafioan industria
gipuzkoarrari lagunizeko eta eremu hometan
ekonomia akdibitate berria sortzeko
helburuarekin,

Foru Aldundia Eforkizuna eraikiz
egitasmaaren testuinguruan bultzatzen an
den proiektu estrategikoetako bat da hau, eta
foru erakundearengandik 1,5 milioi euroko
finantzaketa jasoko du ekimena abian
jartzeko.

78eRSEGURTA:

Goia, Donostiake alkatea; Dlano, diputatu nagusia; eta Alzpury, Ekonomia Sustapen diputatua.

Gipuzkoako diputatu nagusiak, Markel
Olanok, adierazi du egitasmo homrek Foru
Aldundiaren estrategia ekonomikoaren bi
helburu nagusiak batzen dituela: batefik,
Gipuzkoako industriaren “lehiakortasuna
udtzatzeko” konpromisoa; eta, bestetik,
enplegua eta lanpostu berriak sortzeko
"etorkizuneko sektoreetan Gipuzkoa
kokatzeko” ahalegina. Efa gaineratu du:
“"Lurraldeko enpresek erakutsi diguten kezka
edo ezinegon bati erantzun nahi diogu

| Zibersegurtasun Industrialeko Zentro

Aurreratuarekin, Hor egingo dugu, gainera,
gure lurraideko industriaren berezitasune
arreta eskainiz”™, [zan ere, Zibererasoak jaso
izana aitortu dute enpresen erdiek.

Zentroaren ezaugarriak

Zentroaren helbury nagusiak honako hauek
IZango dira; ezagutza sustatu
ziberseguriasun industrialaren arloan
lurraldeko enpresei zerbitzua emango dien
1+G+b-ko laborategi baten bitartez, ekoizpen
gisternak eta ekoizten dituzten produktuak
egiartatzea posible izanda; sentsibilizazioa
eta formakuntza, talentua sustatzea xeds
izanik; enpresetan zabaldy
zibersegurtasunarekin lotura duten ohitura
eta praktika onak, teknologia behatoki baten
lagunizarekin; enpresentzako auwrre hartze
ela esku hartze erreminten garapena eta
bultzada; eta ekintzailetasun eta
Ziberseguriasun sekioreak indartzea, hain
ZUuzZen ere.

Ekonomia Sustapen, Landa Ingurune eta
Lurralde Orekako diputatu Ainhoa Alzpuruk
azaldu duenez, zentroak. "punta-puntako”
azpiegiturak izango ditw. Horm esker,
"aitasun handiko baliabideak™ jarriko dira
lurraldeko enpresen eskura, Gainera,
“sektorekn enpresen eta eragileen artean
elkarlanerako eremua™ sortzea ahalbidetuko
du azpiegiturak.

ORAINGIPUZKOA

Informazio
gehiagorako,
eskaneatu QR
kode hau.

Bi suhiltzaile lanean, Zubillagako etxean. coiena

Suhiltzaile zerbitzua,
hobea eta azkarragoa

Gipuzkoako Foru Aldundiak Gipuzkoako suhiltzaile zerbitzua eguneratuko du, eta
larrialdien arreta "nabarmen hobetuko" da lurralde osoan. Bi gune zentral egongo
dira, lehenengoa Donostian, eta bigarrena, Bergaran

Miren Arregi ARRASATE

1980ko hamarkadan diseinatu-
takoa da gaur egungo suhiltzai-
le zerbitzua, eta urte hauetan
guztietan izandako aldaketak
direla-eta zaharkituta gelditu
da hori: "Suteak asko gutxitu
dira, istripuak gehitu, enpresen
egoera ere desberdina da, eta,
gainera, errepide sarea asko
aldatu da", dio Gipuzkoako Foru

Aldundiko Gobernantza eta Ko-
munikazio diputatu Imanol La-
sak. Hala, eguneratu egingo da
lurraldeko suhiltzaile zerbitzuen
antolaketa eredua.

Zerbitzua zaharkituta

30 urtetik gorako zerbitzuan
egindako esku-hartzeetatik ja-
sotako datu estatistikoak erabi-
lita, lurralde osoko larrialdien

arretaren kalitateari buruzko
diagnostikoa egin dute Foru
Aldundiko teknikariek. Gaur
egungo Gipuzkoako bi suhiltzai-
le zerbitzuek -Donostiako Uda-
leko suhiltzaile zerbitzuak eta
Gipuzkoako Foru Aldundiare-
nak- Gipuzkoako 89 udalerrie-
tako bakoitzean dituzten erantzun
denboren azterketa zehatza egin
ondoren, Gipuzkoako larrialdien

arreta planteamendu orokor eta
berria egin da, eta Gipuzkoa
Babestu 2.030 planean neurri
batzuk jaso dira. Lurraldeko
larrialdien ikuspegi integral eta
funtzional berriak eta bi suhil-
tzaile zerbitzuen jarduera bate-
ratzeak aukera emango du es-
taldura eremuen antolaketa
sistemaren antolamendua sin-
plifikatzeko, lurralde osoan ere-
du bakar bat ezarriz, bi jardue-
ra eremu bereziturekin: Ekialdea
eta Mendebaldea.

Zerbitzuak batera jardutea
Zerbitzuaren berrantolaketak
bi gune zentral sortuko ditu:
"Alde batetik, Donostia; eta bes-
tetik, Bergara. Bi horiek izango
dira bihotzak. Zerbitzua sinpli-
fikatu egingo da, eta hobetu eta
azkartu egingo da", dio diputa-
tu Imanol Lasak. Hala, Donos-
tiako suhiltzaile etxeak eta mu-
gakide diren Zarautz, Tolosa eta
Irungo suhiltzaile etxeek osatu-
ko dute Ekialdea eremua. Men-
debaldeko bihotza Bergaran
egingo den parke berria izango
da, eta, harekin batera, Elgoi-
barko, Ordiziako eta Azpeitiko
suhiltzaile etxeek osatuko dute
eremua. Onatiko parkea desa-
gertu egingo da.

Suhiltzaile etxe batzuen koka-
pen berriak eta bi suhiltzaile
etxe berri —-horietako bat da
Bergarakoa-eremu estrategikoan
irekitzeak aukera emango du
zenbait suhiltzaile etxeren ar-
teko laguntza denborak murriz-
teko, "gaur egun handiak baiti-
ra", adierazi dute suhiltzaileen
departamentutik.

Bergarakoa, etxe zentrala

Esan bezala, jarduera eremu
horietako bakoitza -Mendebal-
dea eta Ekialdea- suhiltzaile
etxe zentral baten inguruan

antolatuko da, "zeina erreferen-
te izango den eremu horretako
gainerako suhiltzaile etxeentzat".
Ekialdea eremuko suhiltzaile
etxe zentrala Garberan dagoen
Donostialdeko suhiltzaile etxea
izango da eta Mendebaldekoa,
berriz, Bergaran kokatuko den
Debagoieneko suhiltzaile etxe
berria. Hain zuzen ere, Berga-
rako etxe berria Foru Aldundi-
ko suhiltzaile etxe garrantzi-
tsuena bihurtuko da, zerbitzuak
izango dituen baliabide eta bi-
tarteko kopuruari dagokionez.

Modu estrategikoan kokatuta
Suhiltzaile etxe zentralak —-Gar-
berakoa eta Bergarakoa— modu
estrategikoan kokatuta egongo
dira lurraldearen barruan; izan
ere, errepide lotuneen ondoan
kokatuta egoteaz gain, simetri-
koki banatuta daude lurraldea-
ren mutur bakoitzean, eta po-
pulazio eta industria kopuru
handia biltzen dute inguruan.

Lurraldearen azaleraren %40
hartzen duen Ekialdea eremua-
ren barruan ia milioi erdi biz-
tanle egongo dira; hau da, Gi-
puzkoako biztanleriaren %70
inguru. Oraingo datuen arabera,
eremu horretan urtean 3.000-3.500
larrialdiri erantzun beharko
litzaieke. Mendebaldea eremuak
Gipuzkoako azaleraren gaine-
rako %60a hartuko luke, eta
biztanleriaren %30 batuko litza-
teke bertan. Hain zuzen ere,
kalkuluen arabera, urtean 1.200-
1.800 larrialdiri erantzun behar-
ko litzaieke.

BERGARAKO ETXE
BERRIA IZANGO DA
FORU ALDUNDIKO
SUHILTZAILE ETXE
GARRANTZITSUENA

Errekuntza sistema berritzailea,
Debagoienean diseinatua

Kanporako gas barbakoen errekuntza sistema
berritzailea diseinatu dute IK4-lkerlanek eta Coprecik

M.A ARRASATE

IK4-Ikerlan zentro teknologikoak
eta Copreci kooperatibak lagun-
du dute kanporako gas barba-
koen errekuntza sistema berri-
tzailea garatzen, Weber erraldoi
iparramerikarrarentzat. Bar-

bakoen pizte prozesua eta erre-
kuntza baldintzak hobetu di-
tuzte, eta segurtasuna areagotu.
Sisteman sartutako berritasunek
eta hobekuntzek diseinu berria
patentatzera eraman dute fa-
brikatzaile amerikarra; paten-

te eskaeran onartzen da IK4-
Ikerlan zentro teknologikoa eta
Copreci euskal kooperatiba izan
direla diseinu berriaren asma-
tzaileak.

Prototipoak —industrializazio
fasean baitago- barbakoaren
pizte prozesua, aire eta gas nahas-
keta eta barbakoaren segurta-
suna hobetzen ditu.

Garapenari esker, Coprecik
sendotu egin du bezero garran-
tzitsu horrekin duen harremana
eta handitu egin du harekin
fakturatzen duena.

Argazkian, Weber etxearen barbakoa bat. weser

"Sistema kapitalistaren
kolapsoa etor liteke"

CARLOS TAIBO IDAZLEA

Egungo bizi eredua izan du aztergai idazle madrildarrak. ‘Colapso. Capitalismo
terminal, transicion ecosocial, ecofascismo' liburua da haren ikerketaren emaitza

Iker Oiate DEBAGOIENA

Azken lana esku artean, horren
inguruan jardun zuen Carlos
Taibo (Madril, 1956) idazleak
eguaztenean, Arrasateko Jai
Zale elkartean. Hain zuzen, Co-
lapso. Capitalismo terminal,
transicion ecosocial, ecofascismo
bataiatu du liburua; eta horren
bueltako berbaldiak eskaintzen
dihardu. Aukera aprobetxatuz,
lan horri buruz jardun du Taibok.
Kolapsoaz diharduzu liburuan. Bada,
zer da kolapsoa?

Prozesu bat litzateke kolapsoa,
gizartearen eraldaketa bortitza
eragingo lukeena. Horrek ondo-
rio nabarmenak izango lituzke:
erakundeen hondorik gabeko
krisia eta ekonomiaren zein
gizartearen funtzionamenduaren
desitxuratzea, besteak beste.
Horiek atzera bueltarik gabeko
aldaketak lirateke, nolabait;
batez ere, gizarte ereduak gero
eta zailago egiten duelako gisa-
ko arazoei aurre egitea. Sistema
beraren kolapsoa letorke, beraz.

Carlos Taibo idazlea, liburua eskuan duela. Iker 0flATE

Azaldu egiguzu.

Gaur-gaurkoz nagusi den siste-
ma kapitalista dominatzailea
kolapsora bidean dela esango
nuke. Hor, bada, bi faktore gai-
lenduko lirateke: lehengaien
agortzea eta klima aldaketa.

Aipatu beharra dago, dena den,
horiek ez liratekeela faktore
bakarrak; besteak beste, krisi
demografikoa, soziala eta finan-
tzarioa ere aipatu beharrekoak
ditugu; zelan ez, kolapsoari au-
rre egitea zailduko lukete horiek.

Klima aldaketa aipatu duzu...
Teoria orokorrak dio klima al-
daketak tenperaturaren goraka-
da eragingo duela. Iberiar Pe-
nintsulan, esaterako, batez ere
hegoaldean eta mediterraneoa-
ren kostaldeko herrietan gerta-
tuko litzateke hori. Horri lotuta,
zientzialariek diote planetaren
batez besteko tenperaturak bi
graduren bueltan egingo duela
gora —industriaurreko datuekin
alderatuta-. Hori gertatzean,
inork ez daki zer etorriko den;
baina ziur naiz ezer onik ez du-
gula izango.

Munduko agintariek denbora da-
roate klima aldaketaren kontrako
neurriak adosten.

Hori dirudi. Azkenaldian, oso
entzuna da Parisko akordioa.
Dena den, nire ustez, irudia
garbitzeko eta arazoa konpon-
tzeko zerbaitetan dihardutenaren
itxura emateko besterik ez dihar-
dute horretan. Alegia, erreali-
tatearen azterketa egin duen
edozein talde ekologistak daki
adostu dituzten erantzunerako
neurri horiek oso murritzak
direla; ez dira aski, inolaz ere.
Eta ez hori bakarrik: zalantza
dago herrialde guztiek bertan
adostutakoa beteko duten. Ber-
dina gertatu zen Kyotoko Pro-
tokoloarekin.

Orduan, gertatzekotan. zein eragin
izango luke kolapsoak?
Sistemaren zutabe asko jarriko
lirateke hankaz gora. Esaterako,
nabarmen egingo luke behera
energiaren eskaintzak, horrek

dakarrenarekin. Bestetik, krisi
ekonomiko latza etorriko litza-
teke, eta, horrekin batera, lan
esplotazioa, enpresen itxiera eta
langabeziaren gorakada. Horrez
gain, bestalde, finantza arazo
latzak agertuko lirateke; hain-
baten artean, osasun publikoa-
ren eta hezkuntza alorraren
arrakala ekarriko luke horrek.
Beraz, dudarik ez larria litzate-
keela egoera.

Eta, bada konponbiderik?
Kolapsoa ezingo litzateke saihes-
tu. Gertatzekotan, horren ondo-
rioak leuntzea besterik ez genu-
ke izango. Oro har, uneko pa-
norama ez da erosoa izango.
Tartean, ahalmen mugatua
duten botere tradizionalen eta
neurri alternatiboak proposatzen
dituztenen arteko lehia aurrei-
kusi daiteke. Bada, zentzuzkoe-
na, egitasmo berritzaileak behe-
tik antolatzea litzateke, autoges-
tioz, demokrazia zuzenaz eta
ikuspegi solidarioz. Horrez gain,
soluzioaz mintzo, ekofaxismoa
aipatzen duenik ere bada. Hori,
biztanleriaren zati baten deu-
seztatzea litzateke, soberan le-
gokeenarena. Finean, naziek
Alemanian egin zutenaren tan-
kerako zerbait litzateke.

"EZINGO LITZATEKE
KOLAPSOA SAIHESTU;
HORREN ONDORIOAK
LEUNTZEA BESTERIK
EZ GENUKE IZANGO"

Bergaran zinemarik
gabe

1N1GO GARITANO
BERGARA

Zinema maite dugun
bergararrok zapuztuta, eta
haserre, egoteko arrazoiak
baditugu.

Novedades itxi
zigutenetik pelikulak
ikusteko herritik atera
beharra izan dugunok,
tamalez, berdin jarraitu
beharko dugu.

Ez dut jarraitu
Seminarioko kultur
ekipamenduaren proiektua,
baina zalantzarik ez nuen
zinema eskaintza
berreskuratuko genuela
oraingoan.

Baina zurrumurruak
heldu zitzaizkidan esanez
zine programaziorik ez dela
aurreikusten.

Zuzenean galdetu eta,
susmo txarrenak
konfirmatu egin dira:
badirudi azpiegitura
prestatu dutela edozein
momentutan zinema
emateko, baina ekipoa
eskuratzeko ez omen du
gure Udalak gaitasun
ekonomikorik. Udalak ez
duena da zinema bere
lehentasunen artean.

Ekipoa eskuratzea eta
zine komertzial
programazioa mantentzea
posible da gurea moduko
herri baten.

Ikustea besterik ez dago
inguruko hainbat eta
hainbat herritan udalek
mantendutako areto eta
programazioa badutela —
Arrasate, Eibar, Onati,

Tolosa, Zarautz, Zumaia,
Villabona, eta abar-.

Badakit zinea ikusteko
era aldatzen ari dela azken
urteetan, eta aretoetara ez
doala jende uholdea. Baina
pantaila handi baten
pelikula bat ikustean
plazera sentitzen dugun
bergararron nahiak ere
aintzat hartu beharko dira
noizbait, ez?

Urte gehiegi daramatzagu
zinema aretorik gabe
herrian. Noiz arte?

Zorionak Izaskun
Murgia Elkarte
Lirikoari

ENEKO BARBERENA MONDRAGON
ARRASATE

Asteburuan, zarzuela
ikusteko parada izan dut
Amaia antzokian, eta
ekimena txalogarria dela
iruditzen zait. Hasteko,
izugarrizko auzolana eta
herrilana delako horrelako
obra bat taularatu eta
plazaratzea. Maite dut
Izaskun Murgia Elkarte
Lirikoaren ekiteko kemena,
bene-benetan. Irudikatuz
bakarrik zenbat lanordu
boluntario dauden jantziak
egiten, atrezzoa, antzerki
entseguak, musika, eta
abar, izugarria da lana. Are
gehiago, horrenbeste urtez
jarraian egiten dela aintzat
hartuz. Behar du Arrasatek
horrelakorik.

Guridi maisuaren musika
ere ederra da. Lagun batek
esan zidan arreta jartzeko
horretan, eta benetan
arrazoia du. Antzezle eta
abeslariak ere duin,

txukun, elegante. Ziur nago
herri gutxik dutela
horrelako obra bat prestatu
eta taularatzeko gaitasuna
eta adorea.

Baina bat jartzekotan,
obraren libretoari da.
Badakit El caserio 1926ko
obra dela eta orduko
begiekin begiratu behar
dela, baina emakumeen
trataera, euskalduntasuna
edota klase sozial
aspektuak oso nabarmenak
egin zaizkit. Niri,
pastoralen adibidea etorri
zait burura, oso genero
tradizionala Xiberuan,
baina azken urteotan obra
moderno eta berritzaileak
planteatzeko gai izan dena.
Iruditzen zait interesgarria
izango litzatekeela
zarzuelak ere tematika zein
ikuspuntu garaikideak
txertatzea bere obran.
Kultur generoa biziko bada,
berritasuna da gakoa, Jon
Maiak bertsolaritzari
buruzko bere azken lanean
errepikatzen duen moduan.

Halere, nire iritzi xumea
besterik ez da azken hau.
Oro har, zoriontzeko
moduko lana iruditzen zait
Izaskun Murgia Elkarte
Lirikoarena. Amaitzeko,
ezin aipatu gabe utzi Amaia
Udal Antzokiko lantaldea.
Oso harro egon behar
ginateke udal kultur
ekipamenduetan lanean ari
diren langileez. Lan
profesional eta hurbila
egiten dute, bejondeiela!
Oraindik beste asteburu
batez dago zarzuela
antzokian, nik ez nuke
aukera pasatzen utziko.

Dardara

JOKIN LABAIEN
HTTPS://LABUR.EUS/OMKAS
'BERRIA'-N ARGITARATUA

Ematen diot garrantzia
neure buruari, baina
neurrian.

Horregatik, ulertzen dut
hitzoi besteek ere kasu
askorik ez egitea. Badira,
ordea, gaiaz zilegitasun
handiz mintzo direnak,
zimenduak dar-dar jarri
behar lituzketenak.

Hona adibide bi: Elixabete
Garmendiak, udan: "Ni sartu
nintzenean, ETB bakarra zen.
Sartu eta berehala sortu zuen
Gorordok ETB2. Hasieran
gogoan dut oso prekarioa
zela. Hori hala da. Baina
gerora ETB2k hartu zuen
indarra, eta hor jarraitzen
du. Ez dago orekarik. ETB2k
ditu mimo guztiak, garrantzia
eta aurrekontua. ETB1
subsidiarioa da. Hori barruan
gaudenok horrela bizi dugu.
Begirune falta izugarria dago
ikusleekiko eta kazetariokiko.
Baina hori baino okerragoa
da erreferentzialtasuna
deitzen zaion horrena. Non
daukazu zuk zentroa?
Norengana zuzentzen zara eta
zer motatako albisteak
kontatuz? ETBk gaur egun
erreferentzialtasuna
Espainian dauka. Tele5ri
begiratzen dio, eta jendeak,
horretarako, nahiago du
originala. Tele5 ikusten du,
eta ez ETB. Telebista
akonplejatu bat da. 30
urteotan ETBn egon diren
buru gehienak izan dira
euskal mundua interesatzen
ez zitzaienak. Interesatu ez

eta, gainera, euskal munduari
mesfidantzaz begiratu eta
gutxietsi. Oso profil baxuan
jarrita". Inma Erreak,
berriki: "ETBn egiten nuen
kazetaritza motara ez
nintzateke itzuliko.
Esperientzia ona izan zen,
baina une txarrak ere pasatu
nituen. Orduan hasi zen
kazetaritza aldatzen.
Ikuskizunari gero eta
garrantzi handiagoa ematen
hasi zitzaion, eta hala da
orain ere. Kazetaritza ikastea
hautatu nuen idaztea gustuko
nuelako, baina badira gauza
asko jasaten ez ditudanak,
ikuspegi sexista, esate
baterako. Aurkezleak
ezkontza batera joanen balira
bezala doaz jantzita. Negu
gorrian, tirantedun soineko
dotoreekin, izugarrizko
takoiekin... Eta hori
gizartearendako eredua da.
Horrek ez ditu emakumeak
ahaltsuago bihurtzen,
ahulago baizik. Mezua da
irudia oso inportantea dela,
agian inportanteena.
Telebista frantsesean ez da
hain muturrekoa, jantziak
soilagoak dira, esate
baterako, eta Ingalaterran
berdin. ETB jarraitzen ari
zaio Estatuko beste telebisten
ereduari, eta ez zait
gustatzen. Azken boladan,
TV3 ikusten dut. Telebista
konbentzionalen artean,
duinena iruditzen zait".

Badirudi, baina, ez dela
ezer gertatzen.

Ez da dardararik
sumatzen.

Post gehiago 8. orrialdean.

MARRAZKIZ

AITZOL ITURBE BERISTAIN

ALEX UGALDE

Preso politikoak
etxera!

Sarritan entzuten da Euskal Herrian dagoeneko ez dagoela
gatazkarik, baina egia dena da gatazkak berak bizirik
jarraitzeaz gain —-Euskal Herriaren autodeterminazio
eskubidearen ukapenaz ari naiz, beste hainbat badauden arren,
gehienak injustizietatik eratorriak, denak ez esatearren-,
gatazkako konfrontazio armatuaren ondorioek ere bizirik
dirautela, dagoeneko konfrontazio armaturik ez badago ere.
Komeni da aipatzea konfrontazio armaturik ezak ez duela
armen erabilerarik eza bermatzen, eta, Estatuak beti egin duen
bezala, bere lege injustuak armekin inposatzen jarraitzen duela.
Orain aste batzuk, Puigdemontek iradoki zuen "azkenaldian ez
bezala" preso politikoak daudela Espainiako Estatuan.
Euskaldunok eta Kataluniako zein Espainiako Estatuko hainbat
eta hainbat militante abertzale eta ezkertiarrek badakigu preso
politikoak 78tik hona etengabe egon direla; armak erabili

dituztenak, eta armarik erabili
EGIA DA GATAZKAKO ez dutenak.
Herri zapalduontzat batere
KONFRONTAZIO fidatzekoa ez den Amnistia
ARMATUAREN Internacional erakundeak hala
ONDORIOEK ERE
BIZIRIK DIRAUTELA

aitortzen du, preso politikoa
dela arrazoi politikoen harira
egindako ekintzengatik
espetxeratua dena (Naiz,
2013ko apirilaren 4a).

EITBk ere hobe luke bere jarduna zuzendu eta egun ETAko
presoak deitzen dienei, euskal preso politiko deituko balie, denak
ez baitziren ETAKko kide izan. Agerikoa da gatazkaren erroak
ezkutatzeko asmoa dagoela terminologia hautu horretan.

Baieztapen horien ostean, hainbat datu kezkagarri eman nahi
nituzke. Euskal Herriak dauzka:

309 preso politiko.

Horietatik 13, gaixotasun larriekin.

Horietatik 34, hogei urtetik gora espetxean daramatenak
—tartean, Antzuolako Eltzikorta—.

Pausoz pauso denak ekarri beharko ditugu Euskal Herrira,
lehenik, eta etxera, ondoren, gaixotasun larriak dituztenak
lehentasunez.

Bakean bizi nahi dugula esaten dugu; ba, preso politikorik ez
egotea bakerako ezinbesteko baldintza da, nahikoa ez den arren.

Abenduaren 9an Parisen izango naiz ni ere.

HANDIK ETA HEMENDIK

Hauspoa

ANDONI EGARNA
HTTPS://LABUR.EUS/3WJMB
'BERRIA'-N ARGITARATUA

San Blas, anix zaporeko
opilak noiz jango egoten
ginelako.

Aingeru Guardakoa, askotan
entzuna izateaz gain Joxe
Anjel Iribarren jaiotze data
delako.

San Antonio, Urkiolako
harriari bueltaka
ibiltzearenak grazia egiten
zidalako.

San Joan, ("batailatzailea"
irakurri nuen behin)
oporrak hartzen ziren garaia
zelako.

San Pelaio, herriko jaiak
direlako.

San Inazio, Alba etxeko
dukesak ere ereserkia
kantatzen zekielako, "nahiz
betor" deszifragaitz hori
barne.

San Frantzisko Xabier,
ikastolan jai ematen
zigutelako.

Santa Barbara, gorantz
begiratzean huraxe ikusi izan
dudalako betidanik.

Santo Tomas, aitonarekin
goroldiotara joaten ginelako
trenbidean aurrera.

Nire santu-santa faboritoen
zerrenda osatzeko bat behar
nuen.

Atzokoa.

Santa Zezilia, musikarien
patroia.

Eta atzo jakin nuen Santa
Zezilia musikarien patroi izan

daitekeela itzulpen akats bat
dela medio.

Ez zen, nonbait gerora
norbaitek ulertu zuen gisan,
organoa jotzen aritzen.

Martiri izan zen III.
mendeko Erroman eta bere
etxea kez beteta ito nahi izan
zuten.

Organis hura ez zen
orduko musika tresna, kea
zabaltzeko hauspo erraldoia
baizik.

Musika eta tortura.

Bi kontzeptu uztargaitz.

Batean isilaldia omen da
ederren.

Besteak ez du horrelakorik
onartzen.

Post gehiago /. orrialdean.

HAU BE BADOGU!

"Gure hizkuntza aktibatuko
duen dinamika izango da"

ELENA LAKA EUSKALTZALEEN TOPAGUNEKO PRESIDENTEA

Mireia Bikuiia ARRASATE
Hizkuntza aktibaziorako
helburu duen dinamika berria
aurkeztu dute: Euskaraldia.
Hainbat erakundek eta
euskaltzale taldek parte
hartuko dute dinamikan.
Tartean, Euskaltzaleek
Topaguneak, Elena Laka
presidentea buru duela.
Euskaraldia, dinamika bat dela
argi utzi gura duzue. Alegia, ez
da kanpaina bat.

Hori da. Ez da momentu jakin
bateko kanpaina, ospakizun
bat. Hizkuntza ohituretan
eragingo duen dinamika bat
da. Epe luzerako emaitzak eta
ondorioak emango dituena.
Gizarte dinamika bat da.
Egunerokoan txertatzeko
dinamika izango da.

Zeintzuk dira helburu nagusiak?
Hizkuntza-ohiturak aldatzea.
Bereziki, euskaraz dakitenei
eta euskara ulertzeko gai
direnei zuzentzen gara.
Taldean gaudenean, pertsona
batek euskaraz hitz egiten ez
badu, hizkuntza aldatzeko
joera daukagu. Hori da aldatu

ITURRI ONETIK

Euskaltzaleen Topaguneko presidente Elena Laka. Goiena

beharrekoa: euskara izatea
gure arteko lehenengo eta
azkenengo berba.

Zer-nolako ekintzak egingo
dituzue?

Herri mailatik abiatuko
dugun dinamika da. Pertsona

batzuk izango dira belarri-
prest. Hau da, euskaraz berba
egiteko gai ez direnak, baina
euskaraz berba egitea
oztopatuko ez dutenak. Eta,
euskaraz jardungo dutenak
izango dira ahokiak.

Ze esparrutan eragin nahiko
zenukete?

Nork bere ohiko esparruetan.
Hau da, kuadrillan,
lagunartean, lanean, kirol
eremuetan, aisialdi taldeetan,
guraso taldeetan, kultura
esparruan...

Atzo aurkeztutako Euskaraldia
dinamikak lehen pausoak
bakarrik eman ditu.

Urtebeteko lanketa egin
beharko dugu, 2018ko
azaroaren 23tik abenduaren
3ra, 11 egun euskaraz ekimena
egin ahal izateko. Egun
horietan ahalik eta herritar
gehien ipini gura ditugu
euskaraz jarduten, eta, erraza
dirudien arren, lanketa
sakona eskatzen du aurretik.
Herri batzuetan egin izan dituzte
halako dinamikak.

Hala da. Eta horietan
ikusitako erantzunak eta
emaitzak bultzatu gaitu
Euskal Herri mailako
dinamikari hasiera ematera.
Lekuaren arabera, egun
gehiagotan edo gutxiagotan
jardun dute euskaraz. Gu,
hamaika egunekin hasiko
gara.

Hasi, bakarrik.

Hori izango da 2018rako
erronka. 2019rako gurako
genuke erakunde publiko eta
pribatuei beste aurrerapauso
bat eman dezaten eskatzea.
Euskararekiko pausoak.

GORA ETA BEHERA

Gabonetako
argiak piztuko
ditu Ointxek

Ointxe Arrasate saskibaloi
elkartea albiste da
azkenaldian, sortu zuteneko
50. urteurrena ospatzen
diharduen denboraldian: dela
Josu Larreategik utzi egin
diolako talde nagusiko
entrenatzaile izateari; dela
zalaparta handiz aurkeztu
dutelako Justin Satchell
iparramerikarraren fitxaketa.
Baina kiroletik kanpo ere
protagonista da Ointxe:
urrezko ezteiak ospatzen
dituela-eta, Arrasateko
Gabonetako argiak piztuko
ditu abenduaren 6an, Herriko
Plazan, 18:30ean.

"Arduraz jokatu
eta neurriak
hartzeko" eskaria

Arrasateko Ferrerias kalean.
Olarte kalearekin lotzen duen
pasabidean. 08:50ean.
Ikastolara bidean. Umeak,
karroan. Eta ezin pasa; buelta
eman, eta beste kale batetik
eskolara. "Errespetu falta
handia da oinezkoentzako
kalean, pasabidean, furgoneta
horrela uztea", dio
herritarrak. Furgonetakoari
arduraz jokatzeko eta
udaltzainei neurriak hartzeko
eskatu die.

GOIENA

Udalerri euskaldunen
'#erronkak' aztergai

UDALERR!
EUSKALDUNEN

MANKOMUNITATE

Arnasguneen eta udalerri
euskaldunen erronkak aztertu
dituzte asteon Uemak eta
EHUK bultzatutako
jardunaldietan. Gaia trending
topic izan da euskal
erabiltzaileen artean.
@mertxemugika: "Udalerri
euskaldunen #erronkak. Ahal
dela indarguneei eutsi eta
ahal dela galbideak ekiditea".
@slklusterra:
"Euskararentzako
konponbiderik ez da kanpotik
(Europatik) etorriko. Hemen
landu behar dugu", Inaki
Agirreazkuenaga #erronkak".

Maialen Aulestia
haurrari laguntza

Hainbat hedabidetan Maialen
Aulestia bilbotarraren kasua
irten ostean, sarean
#gomaialen traolarekin
babesa erakutsi nahi izan
diete erabiltzaileek.
Maialenek 6 urte ditu eta
Donohue sindromea duen
Europako pertsona bakarra da
-munduan hiru kasu daude-.

Bilboko haurrari babesa eta
laguntza eskaintzeko, hain
zuzen ere, #gomaialen
webgunea eta traola sortu
dute haren gurasoek eta
ingurukoek.

Durangoko Azokaren
aurkezpena hizpide

Abenduaren 6tik 10era egingo
den Azoka trending topic izan
da asteon #52DA traolarekin,
bertan izango diren
berritasunak aurkeztu ostean.

@durangokoazoka: "#52DA
@ahotsenea-k 2017ko diskoen
eta liburuen aurkezpenak
hartuko ditu. Zuzenekoen
karpan 70 musikari eta
solasaldien gunean, aldiz, 53
aurkezpen izango dira!".

@anboto: "Bost eguneko
bidaia sormenaren lurraldean
zehar. @durangokoazoka
#52DA".

2019an 114 etxebizitza
egiten hasteko akordioa

Guztira, babes ofizialeko 184 etxebizitza egingo dira; hasieran 114 eta gero 70.
Hasierako 114 horietatik 63 salmentara eta 51alokairura bideratzea jasotzen du Udal
Gobernuak eta Visesa etxebizitza sustatzaileak egin berri duten akordioak

Xabi Gorostidi ARRASATE

Hamar urteko blokeo egoeraren
ondoren, ospitale ondoko putzua
arrasatearren etxebizitza beha-
rrak asetzeko bidean dago. Agin-
taldi honetan, egoera desblokea-
tzeko bilerak egin dituzte Udal
Gobernuko kideek eta Jaurla-
ritzako Etxebizitza Sailak, eta
elkarlan horren ondotik etorri
da konponbidea.

Maria Ubarretxena alkateak
eta Visesako zuzendari Carlos
Quindosek eman zuten akor-
dioaren berri, martitzenean
egindako prentsa agerraldian.

Hain zuzen, Quindosek alkatea
eta bere taldea zoriondu zituen,
behin eta berriz Visesarekin
akordioa lortzeko izan duten
"borondateagatik eta malguta-
sunagatik".

Maria Ubarretxenak, aldiz, bi
aldeek konponbidea lortzeko
egindako ahalegina azpimarra-
tu zuen. "Egia da Jaurlaritzak
eta Udalak, alde biek eman du-
gula amore puntu batean edo
bestean, baina irtenbide bat
behar zuen arazo honek, eta
horretan ahalegindu gara".

Visesa enpresa sustatzailea-
rekin lortutako akordioak gaur
egun zona horrek pairatzen duen
degradazio egoerari konponbidea
emango diola azaldu du Udal
Gobernuak. "Hamar urteren
ostean, gure ardura, eginkizuna
eta, bereziki, gure helburua izan
da egungo egoerari behin betiko
irtenbidea ematea, eta denbora
honetan guztian proiektu hori
lortzeko lanean aritu gara".

184 etxebizitza, bi txandatan
Bi aldeko akordioan jasotzen
denez, guztira, babes ofizialeko
184 etxebizitza egingo dira, bi
txandatan banatuta. Fase horie-
tako lehena 2019an hasiko da
eta 114 etxebizitza hartuko ditu
bere gain.

Visesako zuzendariak azaldu
duenez, falta diren 70 etxebizitzak
beste fase batean egingo lirate-

ARRASATEN
ERROLDATUTA IZATEA
BEHARREZKOA IZANGO
DA ALOKAIRUKO
ETXEBIZITZETARAKO

ke, "beharren eta egoeraren
arabera".

63 saltzeko eta 51 alokatzeko

Salmentarako 216 etxebizitza
egitea jasotzen zuen 2007an Vi-
sesak eta ANV buru zuen Udal
Gobernuak sinatutako akordioak.

Ordutik hona, proiektua ez
atzera ez aurrera ibili da. Arra-
sateko azken bi udal gobernuek
alokairurako etxebizitzak egitea
eskatzen zioten Visesari, besteak
beste, krisi ekonomikoaren era-
ginez alokairu eskaria handiagoa
zela sumatzen zutelako. Gaur
egun ere, Etxebiden izena eman-
da daukaten arrasatearren
gehiengoak (%82,2) alokairua
nahiago du; 439 eskatzailetik,
361ek, hain zuzen ere.

Hala, lehen faseko 114 etxebi-
zitzetatik 51 (%45) alokairura
bideratzea jasotzen du Visesaren
eta Udal Gobernuaren arteko

Ospitale ondoko putzuan etxebizitzak egiten hasiko dira 2019an. xABI GOROSTIDI

akordioak. Horietatik, 33 bi ge-
lakoak izango dira eta 18, hiru
gelakoak. Salmentako 63 etxe-
bizitzetatik, 43 hiru gelakoak
izango dira eta 20, bi gelakoak.

Alokairu kupoa

Lehen fasean alokairura bide-
ratuko diren 51 etxebizitzak
asignatzeko, Udalak kupo siste-
ma bat ezarriko du, herritarren
beharren arabera banaketa egi-
teko, eta Arrasaten erroldatuta
egotea beharrezkoa izango da.
"2015eko Etxebizitza Legeak ja-
sotzen duenez, udalek etxebizitzak
banatzeko irizpideak ezar ditza-
kete. Hala, Etxebiden izena eman
duten Arrasateko eskatzaileen
ikerketa egingo dugu, zein es-
katzaile mota dagoen identifika-
tzeko, eta mota guztietako biz-
tanleek aukerak izateko".

Garajeak: solairu bakarra

Bloke berri horrek lurpeko apar-
kalekuentzako solairu bakarra
izango du, 199 plazako edukie-
rarekin. "Inguruko etxebizitze-
tan beste 136 garaje daude libre,
azken hamar urte hauetan saldu
ez direnak, eta uste dugu 199
eginda eskaera beteko dela",
adierazi du alkateak.

Biolentzia
matxistaren
aurkako
ekintzak bihar

Goizean grafiti parte
hartzailea egingo dute eta
19:30ean manifestazioa,
Seber Altubetik irtenda

X.G. ARRASATE

Emakumeen Mundu Martxak,
Emakume Txokoak, Pottogorriak
elkarteak eta Udaleko Berdin-
tasun Sailak ekintza sorta an-
tolatu dute, Indarkeria Matxis-
taren Aurkako Nazioarteko
Egunaren baitan.

Biharko, bi ekintza antolatu
dituzte: lehena Kalealdea kalean
Joana Mancisidorrek gidatuko
duen grafiti parte hartzailea
izango da. "10:00etan hasiko gara
murala egiten, eta 17:00ak arte
ez da amaituko. Beraz, tarte
horretan hobekien datorkien
momentuan pasa daitezke parte
hartu nahi duten herritarrak.
Euria eginez gero, bertan behe-
ra geratuko da grafitia", jakina-
razi du Emakumeen Mundu
Martxako Jasone Giraldok.

Ondoren, 19:30ean, Seber Al-
tubetik manifestazio isila abia-
tuko da. "Emakumeen aurkako
biolentziari buruz hausnartzeko
egin dugu manifestazio isilaren
alde, horren aurka gaudenon
artean gaiari buruz patxadaz
jarduteko", azaldu du Emaku-
meen Mundu Martxa Platafor-
mako Maitane Igartuak.

"Garrantzitsua da ahalik eta
emakume eta gizon gehien el-
kartzea, gizartearen gehiengoa
aurka gaudela irudikatzeko".

Hildakoen hutsunea
gainditzen laguntzeko
hitzaldia asteartean

San Felipe Apostol Elkarlagun-
tza Elkarteak antolatutako eki-
mena da. Doluan aditu Maite
Urzain erizain geriatrikoak
gidatuko du saioa eta aipamen
berezia egingo dio ezusteko he-
riotzek eragiten duten doluari.

18:30ean izango da, Kultura-
teko areto nagusian, eta Iraitzen
eta Ainararen zuzeneko musi-
karen amaituko da.

NIRE USTEZ

ITSASO ERRETOLATZA

Bota pilota!

Esfera borobilak badu
garrantzirik munduan, hari
emanez gozatzen baitugu
sarritan, ostikoka, eskusartak
emanez, edo eraginez...
jokorako aukera anitz
eskainiz.

Jokoa Kkirol taldean bada,
fisikoaz gain, lidergoa,
ekintzailetasuna, elkartasuna,
parte-hartzea... denak batera
jorratzen dira, taldearen
onuraren helburuari jarraiki,
erkidegoan murgil egin eta
motibazioz blai ateratzeko.

Taldean aritzea, bizitzan
bezalatsu, gizarte sarean
murgiltzea baita. Pertsona
ororen erronka da, bakunak
ez baitauka zentzurik, ez bada
familian, lagun artean,
lanean, eskolan, auzoan...
jende artean erroldatzea.

Gurean eskubaloiak du
presentziarik, eskuz esku
pasatu eta gola sari bilakatu
arteko baloi jokoak. Tamalez,
nire gaztetako garaian ez
bezala, neska taldea gaur ez
dago bermaturik. Hala ere,
seguru nago gura izatea ez
dela arazoa.

#sportwithvalues
mugimenduak baliatzen
dituen legez, animatu gura
nituzke neska-mutil oro
edozein talde-kirol egitearen
onurak dastatzera.
Etorkizunerako prestakuntza
makala baita, coach-aren
laguntzarekin, gaztetatik talde
izaera lantzea.

OHARRAK

Zuzenketa

Zuberoako ikastolen saskiak
eskatzeko ez joan
Ereindajanera; erabili
wwuw.ikaskoli.eu webgunea.

Auto-istripua

"Azaroaren 16an, 08:00etan,
auto bat kolpatu nuen Epeleko
biribilgunean. Kalteak
erreklamatzeko, nire datuak
Udaltzaingoan daude".

Aurrekontu "ahulei",

emendakinak aurkeztuta

Adjektibo hori erabili dute Udal Gobernuaren aurrekontu proposamena baloratzeko.

Guztira, 50 emendakin aurkeztu dituzte, “justizia sozialean aurrerapausoak eman ahal

izateko", eta Udal Gobernuak planteamendua prentsa bidez jasotzea kritikatu dute

Txomin Madina ARRASATE
Udal Gobernuak egindako au-
rrekontu proposamenaren ira-
kurketa egiteko eta aurkeztu
dizkioten emendakinen berri
emateko EH Bilduko zinegotziek
egindako agerraldian, azpima-
rratu dute aurreko urteetan
bezala Udal Gobernuak ez due-
la aurkeztu aurrekontuen me-
moriarik. "Normalean, legeak
dio aurrekontuen asmoak idatziz
jasota agertzen diren testu bat
egon behar dela. Ez dute hala-
korik egin, eta prentsaz izan
dugu egitasmo batzuen berri.
Guretzat, garrantzitsua da as-
moak hasieratik garbi jasotzea",
azaldu du EH Bilduren bozera-
maile Eneko Barberenak.
Hark gaineratu du Udal Go-
bernuaren aurrekontuak "ahu-
lak" direla: "Egitasmo gutxi
batzuek eroaten dute aurrekon-
tuaren zati garrantzitsuena, eta
guretzat zentralak diren sail
batzuetan, esaterako, kulturan,
euskaran, enpleguan, hezkuntzan
edo gazterian, ia ez dago ezer
berririk". Horren harira, Bar-
berenak dio aurrekontu "mote-
lak" direla, Ekobulebarra beza-
lako proiektu batzuk "inbenti-
baren alorrean" kokatu daitez-
keelako. Era berean, aurrekon-
tu "kontserbadoreak" dira,
Barberenaren iritziz: "Alterna-
tibak egon diren egitasmoetan,
beti hautu kontserbadoreenaren
alde egin dute. Arrasateko Uda-
lak aurrekontu ausartagoak
behar ditu".

Hileta zibilak

Hileta zibilak egiteko gune bat,
"goxoa eta estalia" izango dena
egitea proposatzen dute EH Bil-
duko ordezkariek: "Aste honetan
amaituko dugu egiten gabiltzan
sinadura bilketa, eta eskaria
badagoela uste dugu".

Kirol ekipamenduak
Arlo horretan inbertsio gehiago
egitea eskatzen dute, besteak

EH Bilduko kideak, emendakinak aurkezteko prentsaurrekoan. Txomin MADINA

"UDAL GOBERNUAK
EZ DU EZER BERRIRIK
PROPOSATZEN
GURETZAT ZENTRALAK
DIREN SAILETAN"

beste, Mojategiko belar artifi-
zialeko futbol zelaia, Iturripe
kiroldegiko lurra, judoko tatamia
eta boulderrerako ekipamendua
hobetzea lortzeko.

Alokairu-laguntzak hobetzea
EH Bilduren ustez, iaz martxan
jarritako ekimenak ez ditu kon-
tuan hartzen kolektibo jakin
batzuek dituzten beharrak. Ho-
rretarako, Azpeitiko ereduari
jarraiki, bigarren poltsa bat
sortzea planteatzen dute kolek-
tibo horientzako. "Honen bidez,
beste herri batzuetan arrakastaz
darabilten programa bultzatu
nahi dugu. Hala, gazteez gain,
mugikortasun urriko pertsonei,
ezgaitasun absolutua dutenei,
bananduta edo dibortziatuta
dauden pertsonei, 70 urtetik
gorako pertsonei edo alargunei
laguntzea lortu nahi dugu", azal-
du du Eneko Barberenak.

EH Bilduren 10
emendakin
nagusiak

Egin dituzten 50
emendakinetatik, honako
hauek nabarmendu
dituzte

e Hileta zibilak egiteko
gunea

e Alokairuko laguntzetan
bigarren poltsa sortzea

e Drogen prebentziorako
laguntza igotzea

e Ekonomia soziala eta
solidarioa bultzatzea

e Kiroletako inbertsioen
partida handitzea

o Arrasatek hezi
egitasmorako diru partida

e Azoka proiektua 2018an
egiteko partida

® Andradetan egitasmoa
gauzatzeko diru partida

e Markulete auto
garbigunearen zerbitzua
mankomunatzea

e Alderdi politikoen
finantziazioari buruzko
eztabaida

Herriko langabeak
kontratatzeagatik
diru laguntzak

Programaren laugarren edizioa
da hau. Oraingoan, diru lagun-
tzak eskuratu ahal izateko, kon-
tratuek 2017ko ekainaren letik
aurrera eta abenduaren 31 bai-
no lehen hasitakoak izan behar
dute.

Bestalde, langabeek, gutxienez,
2017ko urtarrilaren letik aurre-
ra Arrasaten erroldatuta egon
beharko dute, eta enpresa onu-

radunek Arrasaten kokatuta
egon beharko dute.

Diru laguntzen zenbatekoa
kontratu bakoitzeko aldagarria
da, lan jardunaren arabera:
%50eko jardunetarako 1.125 euro
eta %100eko jardunetarako, be-
rriz, 2.250 euro.

Bestalde, kontratuak iraupen
mugagabekoak diren kasuetan,
%20ko diru laguntza gehigarria
jasoko dute.

Informazio zehatzagoa nahi
dutenek udal webgunean eta
BAZen jaso dezakete.

Eibarko Hizkuntza Eskolako gela
desplazatua, ikasturte berrirako

Ingelesa, frantsesa eta alemana ikasteko aukera izango
da Arrasaten bertan, Eibarrera joan beharrik izan gabe

X.G. ARRASATE
Eibarko Hizkuntza Eskola Ofi-
zialaren hiru gela desplazatu
Arrasatera ekartzeko akordioa
egin berri du Udal Gobernuak.
Hain zuzen, frantsesa, ingelesa
eta alemana ikasteko aukera
izango dute arrasatearrak, bai-
na ez eurek bakarrik, baita bai-
larako biztanleek ere.
"Hizkuntza Eskola Ofiziala
izatea urteetan eskari historiko
bat izan da Arrasaten. Bide ho-
rretan, Eusko Jaurlaritzako
Hizkuntza Sailarekin bildu eta
hitz egin ostean, datorren ikas-

turteari begira Eibarko Hizkun-
tza Eskolako hiru gela despla-
zatu Arrasatera ekartzea lortu
dugu", adierazi du Udal gober-
nuak.

Horretarako, Udalak azaldu
duenaren arabera, datozen hi-
labeteotan gela horiek kokatze-
ko lekurik aproposena bilatuko
dute.

"Aurrerapauso honekin Uda-
laren nahia izan da hizkuntzak
ikasteko aukera Arrasate zein
inguruko herrietako biztanleei
hurbiltzea eta horretarako aha-
lik eta erraztasun gehien ematea".

EAJ eta EH Bildu aurrez aurre
politika egiteko moduengatik

Azaroaren 10eko GOIENA aldizkarian Ibon Arrupek
idatzitako artikuluak eragin du alderdien arteko talka

X. G. ARRASATE

Eneko Barberenaren liberazioak
utzitako itzala luzea da oraindik.
Urriko osoko bilkuran, EAJk
liberazio proposamenaren aur-
ka egin zuen, eta Barberenak
harridura erakutsi zuen EAJk
erabilitako tonuagatik. Hori dela
eta, hurrengo astean, gertatuta-
koari buruzko hausnarketak
plazaratu zituzten bi alderdiek,
zauriak ixteko asmoz.

Baina azaroaren 10ean gaiari
heldu zion berriz EAJko Ibon
Arrupek, iritzi zutabe bidez,
liberazioaren aurkako argudioak

emanez. Horren aurrean, Arra-
sateko EH Bilduk oharra argi-
taratu zuen, harridura eta kez-
ka azalduta, eta galdera hau
egin zioten Arrasateko EAJri:
"Politika eraikitzailea egin nahi
duzue, ala zuenak egiten dituzue
alkateordearen hitzak?".

EAJKk bi adibiderekin erantzun
zuen: "Elkarbizitza, errespetua
eta tolerantzia lehenbizi norbe-
rak landu beharreko balioak
dira: Batzokiko pintaketak ez
gaitzestea eta EH Bilduren esku
orrietan alkatea eta EAJKko zi-
negotziak iraintzea".

Kulturartekotasuna eta
bizikidetza kezka iturri

Gizarte zerbitzu ikuspegitik arrasatearrak kezkatzen dituzten gaiak ikertu dituzte
Deustuko Unibertsitateko kideek. Herritarrekin eta 24 eragilerekin batzartuta egin dute
txostena, eta orain, hamabi partaideko mahai bat eratu da gai horiei buruz jarduteko

Xabi Gorostidi ARRASATE

Gizarte ongizatean egiten diren
ekintzak ahalik eta eraginko-
rrenak izateko, Udaleko Gizar-
te Sailak ikerketa bat enkarga-
tu zion Deustuko Unibertsita-
teari. Helburua garbia zen:
arrasatearrak gehien arduratzen
dituzten gaiak identifikatzea,
eta konponbideak bilatzea.

Hiru hilabeteko ikerketa
Apiriletik ekainera aritu ziren
Deustuko ikertzaileak herrita-
rren kezkak identifikatzen, be-
tiere, gizarte zerbitzuetako pre-
miekin lotuta.

Horretarako, herritarrekin eta
Arrasaten lan egiten duten 24
eragilerekin elkartu dira. Behin
hori eginda, jasotako kezka guz-
tiak gaika sailkatu, eta zortzi
elementuko zerrenda bat osatu
dute. Horren arabera, kezka
gehien eragiten duen arazoa
kulturartekotasuna eta biziki-
detza da, pobreziari eta langa-
beziari alde txikia aterata. Os-
tean, hauek lirateke kezka era-
giten duten beste sei nagusiak,
hurrenez hurren: droga-menpe-
kotasuna, gazteen egoera, balioen
galera, emakumeen eta gizonen
arteko berdintasuna, gizarte
zerbitzuak eta etxebizitza.

Gaiak definituta, konponbideak
bilatzea da hurrengo urratsa.

Arrasatearren
kezka nagusiak

Puntuazio altuena izan
dutenak, hurrenez hurren:
e Kulturartekosuna

e Pobrezia, langabezia

e Drogak

e Gazteen egoera

e Balioen galera

e Sexu berdintasuna

e (izarte zerbitzuak

e Etxebizitza

Ikertzaileek irtenbide orokor
batzuk zehaztu dituzte, baina,
horrez gain, herriko hamabi
eragilerekin mahai bat eratu da
konponbideak bilatzeko.

Amaia Azpiazu Gizarte Ongi-
zateko zinegotziak adierazi due-
nez, kulturartekotasuna eta
bizikidetza arazoak lantzeko,
bazegoen aurretik lantalde bat
eratuta. "Harrera protokoloa
hobetzeko asmoz sortu zen taldea.
Hala, hamabi partaideko talde
berrian, gai hori ez da landuko,
eta gainontzeko zazpiekin hasi-
ko gara lanean".

Gaiak lantzeko
lantaldea

Hamabi eragile hauek
osatzen dute mahaia:

Caritas, Duintasuna,
Ekin Emakumeak,
Saharaldeba, Gurutze
Gorria, Emaus, Elkar
Hezitzen, Lanbide, Udaleko
Gizarte Saila, AGAKO,
Emakume Txokoa eta ELA
sindikatua.

Deustuko unibertsitateko kideak txostena aurkezten. miReiA BIKURA

Gastu igoera 2018an
Udal Gobernuaren 2018rako au-
rrekontu proposamenean igoera
aurreikusten da Gizarte Ongi-
zate Sailean. "Gizarte larrialdi-
ko laguntzetan pobrezia ener-
getikorako laguntzak ematen
hasi gara aurten, eta horrek
gastua handitu du".
Babesgabetasun egoerako adin-
gabeen laguntza ere handitu
egingo da. "Kasu hauen detek-
tatze goiztiarra lantzen hasi
gara, ikastetxeekin eta osasun
zentroekin, eta horrek kasu ko-
purua handitzea eragin du".

Grupo San Juan inguruan zegoen Sola jauregia. J.M. VELEZ DE MENDIZABAL

Kubako azukrearen mozkinekin
Arrasaten egindako jauregia

Arrasatear jatorriko Francisco Solak Kuban egindako
diruarekin jauregia eraiki zuen bere sendiaren sorterrian

X.G. ARRASATE

Arrasate Zientzia Elkartearen
Iragana astintzen zikloari azken
geltokia falta zaio, eta erbestean
aberastu zen Arrasateko familia
bati buruz jardungo dute: Sola
familiari buruz, hain zuzen.

Horretarako, Jon Ander Ramos
EHUko irakaslea gonbidatu dute,
Kubako euskal kolektiboari bu-
ruzko doktoretza tesia egin duen
EHUKo irakaslea.

"Solatarrek harreman oso es-
tua izan zuten lekeitiar jatorri-
ko Goitisolo familiarekin. Bar-
tzelonako Pompeu Fabra uni-
bertsitatean ikerketak egin zi-
tuzten goitisolotarrei buruz, eta
bertatik dator solaterrei buruz
dauden erreferentzia gehienak",
azaldu du Ramosek.

"Solatarrak ez dakigu zehatz-
mehatz noiz joan ziren Kubara,
baina Francisco bigarren belau-
naldikoa dela badakigu. 1813an
jaio zen, Kuban bertan, eta 60ko

hamarkadara arte Kuban bizi
izan zen".

Azukrearen urterik oparoenak
Solatarrak eta goitisolotarrak
hainbat negoziotan sartuta zeu-
den, baina, batez ere, azukrea-
rekin lotutakoekin egin ziren
aberats. "30, 40 eta 50eko hamar-
kadak izan ziren alor horretan
errentagarrienak, eta Francisco
Solak bete-betean baliatu zituen".

XIX. mendeko 60ko hamarka-
dan hasi ziren Kubako lehen
independentzia aldarriak, 10
urteko gerra 1868an hasi baitzen.
Hain zuzen, 1965ean, bere kapi-
talaren zati handiena atera, eta
Bartzelonara joan zen urtebete
geroago.

"Indianoen artean ohikoa zen
euren sorterrian inbertsioak
egitea. Hala, 1968an, Sola jaure-
gia eraiki zuen bere arbasoen
sorterrian, gaur egun Grupo
San Juan dagoen eremuan".

Zeure NEURRIRA
zeure GUSTURA

Igerilekua klimatizatzeko
laguntza "garrantzitsua"

Musakolako barruko igerilekua klimatizatzeko beharko den 133.289 euroko inbertsioaren
erdia baino gehiago jarriko du Diputazioak —67.500 euro—; eta kiroldegian beste
zaharberritze batzuk egiteko lankidetzan segitzeko ateak zabalik utzi zituzten bi aldeek

Jokin Bereziartua ARRASATE
Udalak eta Gipuzkoako Dipu-
tazioak hitzarmena sinatu zu-
ten, atzo, Musakolako barruko
igerilekuen klimatizazio siste-
ma berritzeko. Lan horiek
133.289 euroko aurrekontua
dute eta Aldundiak bere gain
hartuko du erdia baino gehia-
g0, 67.500 euro. "Guretzat, oso
ekarpen garrantzitsua da Al-
dundiarena, eskerrak eman
nahi dizkiogu", adierazi zuen
Maria Ubarretxena alkateak.

Udalak eta Aldundiak lanki-
detza hitzarmenaren balorazio
positiboa egin zuten, garai
hauetan "inoiz baino beharrez-
koagoa delako baliabide publi-
koak modu eraginkorrean eta
jasangarrian erabiltzea", era-
kundeen arteko lankidetzatik
abiatuta.

Egunero, 800 abonatu

Diputazioak hamaika milioi
euro inguru bideratuko ditu
aurten Gipuzkoako Kkirol insta-
lazioetan hobekuntza lanak egi-
tera; Musakolako udal igerilekua
klimatizatzeko bideratutako
laguntza, hain zuzen, Kkirol eki-
pamenduak birmoldatu, berritu,
ordeztu eta lekualdatzeko 2017-
2020 urte aldiko planaren barruan
kokatu beharra dago. Bestalde,
gogora ekarri behar da Musa-

Garcia, Ubarretxena, Itxaso, Garai eta Alvarez, atzo, kiroldegiaren atarian. LARRAITZ ZEBERIO

kolakoa Gipuzkoako kiroldegi
zaharrenen artean dagoela.

Eta atzoko agerraldian aditze-
ra eman zutenez, igerilekuak
5.465 abonatu ditu eta horietatik
800 bat dira eguneroko erabil-
tzaileak dutenak. Abonatuen
artean, 2.329 emakume eta 3.136
gizonezko daude.

"Ahalik eta mantenurik onena"

Bestalde, diru laguntzak ema-
terakoan foru arduradunek
hainbat irizpide izan dituzte
kontuan; besteak beste, irisga-
rritasunarekin edo efizientzia

energetikoarekin lotutako lanak
izatea. "Kiroldegiak erabilera
maila oso handia dauka, Arra-
saten berebiziko kirol tradizioa
dago. Gure politiketan kokatzen
da oinarrizko Kkirol ekintzak
egiteko behar diren azpiegiturek
ahalik eta mantenurik onena-
rekin izatea", gaineratu zuen,
atzo, Arrasatera egindako bisi-
tan, Denis Itxaso diputatuak.

Ateak zabalik etorkizunerako

Izan ere, Maria Ubarretxena
alkatearekin eta Itxasorekin
batera Musakolako kiroldegia

Aurkari zuzena izan daitekeena
hartuko du ARTk Mojategin

Marzola Rioja taldearen kontra jokatuko dute bihar Igor
Isasiren mutilek (16:30); irabazi beharreko lehia da

J.B. BERGARA

Zazpigarren sailkatua den Arra-
sate Rugby Taldeak bederatzi-
garren postuan dagoen Marzola
Rioja taldea hartuko du bihar
Mojategin (16:30). Denboraldiko
helburua mailari eustea izango

dela aintzat hartuta, Igor Isasi-
ren mutilek aurrean izango
duten taldea aurkari zuzena
izango da, seguruenik. Izan ere,
orain arte jokatutako sei parti-
duetatik bakarra irabazita,
Errioxa azken-aurrekoa da, sei

punturekin. Logronoko taldearen
atzetik beste bat baino ez dago,
bi puntu soilik batu dituen Men-
ditarrak. Baztandarren kontra
lortu du, hain justu ere, denbo-
raldi honetako garaipen bakarra
Errioxak; Nafarroa aldean izan
zen, laugarren jardunaldian,
32-35eko emaitzarekin. Hori guz-
tia aintzat hartuta, errioxarren
kontra lau puntu baino gehiago
egongo dira jokoan biharko par-
tiduan. Intentsitate handiarekin
jokatu beharko dute partidua
irabazi ahal izateko.

Eguaztenean 08:30ean ireki zuten berriro ere barruko igerileku handia. A.u.

Desagertu da 'pseudomona’ bakteria

Bereziki axiletan eta genitaletan egoten den pseudomona izeneko
bakteriaren presentziagatik, astebetez itxita egon da Musakolako
barruko igerileku handia. Leku hezeak 0so aproposak dira gizakiak
barreiatzen duen bakteria hori hazteko eta ugaltzeko, eta, Kirol
Zerbitzuaren arabera, berez ez da arriskutsua, gizakiak gaixotasun
larriren bat ez badauka. “Pseudomona ohikoa den bakteria bat da,
0so erresistentea. Ekiditea ez da batere erraza, baina 0so
lagungarria da igerilekura sartu aurretik dutxa on bat hartzea, batez
ere, izerdituta iritsiz gero —kirola egin ondoren edota saunan egon
ostean, adibidez—. Igerilekura sartzerakoan gorputza zenbat eta
garbiago izan, bakteriak sartzeko orduan eta aukera gutxiago",
gaineratu dute. Horrez aparte, erabiltzaileendako kanpaina txiki bat
abiatuko dute, dutxa on bat hartzeak duen garrantziaz jabetzeko.

bertatik bertara bisitatzen izan
ziren Foru Aldundiko Kirol zu-
zendari Oihana Alvarez, Arra-
sateko Kirol zinegotzi Ander
Garay eta Obra eta Zerbitzue-
tako zinegotzi Oscar Garcia.
Era berean, etorkizuneko lan-
kidetzarako ateak zabalik utzi
zituen diputatuak: "Jakin bada-
kit behar handiak dituen kirol-
degia dela Arrasatekoa, eta li-
tekeena da, datozen plangintze-
tan oinarrituta, berriro ere el-
kartzea beharrezkoak izan
daitezkeen zaharberritze lanetan
kolaboratzeko".

Hasi, urtea amaitu aurretik
Igerilekua klimatizatzeko lanak
urtea amaitu aurretik hasiko
dira eta Udalaren ardura izango
da 2018ko abenduaren 31 baino
lehen amaituta egotea; izan ere,
Udalarena izango da obrak gau-
zatzeko prozesua garatzea.

ITXASO: "JAKIN
BADAKIT BEHAR
HANDIAK DITUEN
KIROLDEGIA DELA
ARRASATEKOA"

Ligako lehen puntuak
lortzeko asmoz joango
da Bilbora Mondrate

Etxean Gora Bilbao taldearen
aurka 2-5 galdu ostean, Mondra-
tek Bilboko San Ignacio kirol-
degian jokatuko du bihar (16:15),
seigarrena den Elorrietako FS
AD Aerolink taldearen aurka.
Jokatutako zazpi partiduak gal-
du ostean, arrasatearrak azken
sailkatuak dira, eta lehen garai-
penaren bila joango dira; maila
berrira ezin egokitu dabiltza.

=
Aurreko asteburuko partidua. 1.s.

"0so gogotsu gaude
zuzenekoekin hasteko"

JON ZUBIAGA "0SORON' ANITA PARKER TALDEKO KIDEA
Pasa den astean aurkeztu zuten Anita Parker taldea, Bilbon, eta abenduaren 1ean
eskainiko dute zuzeneko lehenengo kontzertua, Markinako Uhagon Kulturgunean

Eneko Azurmendi ARRASATE

Gose taldeko kide Inaki Bengoak
eta Jon Zubiagak ibilbide berri
bat abiatu dute. Nagusiki swing
doinuak lantzen dituen Anita
Parker taldea osatu dute, beste
bi kiderekin batera.

Anita Parker taldea sortu duzue
Iiiaki Bengoak, Olatz Anduezak,
Ane Martinezek eta zuk. Nola batu
zarete laurok?

Inaki eta biok abestiak egiten
hasi ginen. Inakik Ane Martinez
ezagutzen zuen, eta, ondo abes-
ten duenez, taldea osatzeko pro-
posamena egin genion. Bestalde,
niorain Lakuntzan bizi naiz eta
Olatz gertukoa dut. Beraz, te-
klatu lanak egiteko proposatu
nion. Biek baiezkoa eman zigu-
ten, eta taldea osatu dugu.
Esperientzia handiko musikariak
zarete guztiak ere.

Bai. Nork bere ibilbide musika-
la dauka eta esperientzia, behin-
tzat, badaukagu. Ikusi egin behar
zenbat balio digun horrek talde
berriarekin.

Anita Parker. Zer dela eta?

Inaki bere kontsultore batekin
izen posiblea pentsatzen hasi
zen. Halako batean, Anita Parker
izena etorri zitzaien burura.
Izen ezaguna egin zitzaien, per-
tsonaia ospetsuren bat izango
zelakoan. Baina, Interneten bi-
latzen ibili ostean, konturatu
ziren ez dagoela pertsonaia fa-
maturik izen horrekin. Beraz,
horrekin egin dugu aurrera.
Lehen diskoari ere izen bera
jarridiogu, gure aurkezpen gisa.
Nola definituko zenuke egiten du-
zuen musika?

Azken finean, konbinazio bat
da. Elektronika, gitarra, baxua,
teklatua, eta abar. Swing estiloa
gailentzen dela esango nuke,
baina dantzagarria den guztia
sartu daiteke Anita Parkerren
nortasun eta filosofia horretan.
Musika dantzagarria egitea zenuten
helburu?

Ez dakit lehenago zein gertatzen
den, intentzioa edo mekanika,

Jon Zugiaga 0soron. pAVID HERRANZ

"DANTZAGARRIA DEN
GUZTIA SARTU
DAITEKE ANITA
PARKERREN
NORTASUNEAN"

elkar kutsatzen dira. Guk se-
kuentziekin-eta jolasten dugunez,
beti eramaten zaitu dantzagarri
izatera. Finean, bilatzen duguna
da gure gustukoa izatea, ez dau-
kagu parametrorik finkatuta.
Sortzen goazen heinean, ikusten
dugu bidea dagoen edo ez. Es-
pero dugu jendeari gustatzea.
Sei abesti ditu lehen diskoak, bai-
na beste sei gorde dituzue, sorpre-
sa modura, zuzenekoetarako.
Ikusten genuen diskoa borobi-
lagoa geratzen zela sei abesti
horiekin. Gainontzeko abestiak
zuzenekoetarako utzi ditugu,
eta abesti horietan Anita Par-
kerren beste nortasun batzuk
ere azaleratuko dira. Erreper-
torio aldetik ere aberatsagoa
ikusten genuen misterio hori
gordetzea, zuzenekoetarako mor-
bo hori sortzeko. Gainera, Ani-
ta Parker sortzen doan heinean,
abesti berriak ere bidean datoz.

Aurkezpen ofiziala Bilbon egin ze-
nuten. Nolako harrera izan zuen
aurkezpenak?

Hori da. Karola garabiaren azpian
egin genuen aurkezpena. Bi
abesti eskaini genituen, Miche-
lle eta Izar Gorria. Egia esan,
polita izan zen. Guretako ere
lehen agerpen publikoa izan zen,
jendaurrean inoiz jo barik geun-
den elkarrekin. Hasieran ez
dakizu zuk gorpuzten duzun
horrek ze harrera edukiko duen,
eta zalantza hori bagenuen. Bai-
na pozik geratu ginen izan zuen
harrerarekin.

Zuzenekoak egiten hasteko gogo-
tsu egongo zarete.

Zalantzarik gabe. Abenduaren
lean eskainiko dugu lehen kon-
tzertua, Markinako Uhagon
Kulturgunean. Nogen taldeare-
kin batera. Hori izango da gure
zuzeneko lehen kontzertua, eta
ondoren Durangoko Azokan ere
izango gara, hilaren 9an.
Debagoienean baduzue kontzertu-
rik lotuta?

Hasiera batean, ez. Abenduaren
16an Hatortxu Rocken izango
gara eta 29an Tolosako Bonbe-
renean. Bailaran ez dugu ezer
lotuta, baina gogotsu gaude he-
men ere gure burua aurkezteko.

GOIKOBALU ABESBATZA

Santa Zezilia egunez, kantuan

Musikarien eguna izan zen eguaztenean —azaroaren 22a—, Santa Zezilia
eguna. Hori dela eta, Goikobalu Abesbatzako kide nagusienek kantua
Arrasateko kaleetara atera zuten eguaztenean bertan.

Atzo, eguena, abesbatzako txikienen txanda izan zen, eta Trikitixa
Eskolako kideekin batera kantuan aritu ziren, kalerik kale.

The Riff Truckers talde
gernikarra, azaroko
azken gonbidatua

The Riff Truckers izango da
Kooltur Ostegunetara datorren
hurrengo taldea. Kontzertua
azaroaren 30ean izango da, gaz-
tetxean, 22:00etan —sarrera bost
eurotan, ohi bezala-.
Rock-and-roll, blues eta country
doinuak lantzen dituzte gerni-
karrek, eta euren bigarren dis-
koarekin —Healing the soul- egi-
ten ari diren bira amaitzen ari

Arrasate Musikalek bi
ekintza, Santa
Zeziliaren omenez

Gaur, egubakoitza, izango da
lehenengo ekintza. 17:30ean,
Arrasate Musikaleko Banda
Gazteak kalejira egingo du Arra-
sateko alde zaharreko kaleetan
zehar. Banda Gaztearen proiek-
tua sortu zenetik, 1996tik, egiten
duen lehen kalejira. Izan ere,
"musikari gazteak dira eta ez
da erraza izaten kalejira bat
prestatzea adin horretan". Gero,
18:00etan, txokolate-jana izango
da, plazan, eta, inguruan, Arra-
sate Musikaleko gaiteroek pieza
batzuk interpretatuko dituzte.

Domekan, Arrasate Musika-
leko Bandak Santa Zezilia kon-
tzertua eskainiko du, ohikoa
den moduan, San Frantzisko
elizan, 12:30ean.

dira. Bira horretako azken kon-
tzertuetako bat izango da Arra-
saten eskainiko dutena.
Orain, gainera, hirugarren
diskoa kaleratzekotan dira. "Ia
grabaketa guztiak amaitu ditu-
gu, eta abendurako edo urtarri-
lerako kaleratzea espero dugu",
adierazi du Gorka Roman Osa-
ma-k, taldeko abeslariak.
Orain arteko bi diskoak linea-
lagoak edo jarraikortasun han-
diagokoak izan direla dio. "Hi-
rugarrena musikalki antzekoa
da, baina desordenatuagoa", dio.

Elai abeshatza eta
parrokiako korua, 'Fair
Saturday'-rekin bat

Elkartasun festarekin bat egin-
go dute Elaik eta parrokiako
koruak, eta kontzertu solidarioa
eskainiko dute bihar, zapatua,
12:30ean, parrokian. Batutako
dirua Arrasateko Caritasera
bideratuko da —sarrera doakoa
izango da, baina jendeak boron-
datea emateko aukera izango
du-. Berritasun modura, abes-
lariek parrokiako bigarren so-
lairutik kantatuko dute. Bestal-
de, domekako mezan ere abes-
tuko du parrokiako koruak,
Santa Zezilia egunaren harira.

Azkenik, datorren eguenean,
azaroaren 30ean, Gasteizko San
Andres parrokian abestuko du
koruak, 19:30ean, San Andres
eguna ospatzeko.

San Martin jaietako kontzertu batean atera zuen argazki irabazlea Eider Ballinak. EiDER BALLINA

Eider Ballinaren
argazkia, onena

65 lan aurkeztu dira aurtengo Argazki Lehiaketara, eta, epaimahaiko kide izan den
Cristina Etxenausiaren esanetan, "0so lan zaila" izan da irabazlea aukeratzea.
"Argazki bikainak aurkeztu dituzte parte-hartzaileek, kostatu egin zaigu erabakitzea"

San Martin eskolako leiho batetik ateratako irudia. Haurrak patioan. eiper BALLINA

Eneko Azurmendi ARAMAIO

65 argazki aurkeztu diren arren,
horietatik bost ezin izan dira
kontuan hartu, oso kalitate txi-
kia zutelako. Beraz, epaimahaiak
60 argazkiren artean hartu behar
izan du erabakia.

Lehiaketako argazki irabazlea
Eider Ballinak San Martin jaie-
tako kontzertu batean ateratakoa
izan da, epaimahaiak hala era-
bakita. "Musikariak selfie bat
ateratzen ari ziren kontzertua
amaitzean, eta nik hori baliatu
nuen argazkia ateratzeko. Gai-
nera, euria zen, eta aterkiak ere
efektu polita egiten du irudian",
azaldu du Ballinak.

Irabazle nagusiaz gain, beste
lau kategoria ere bereizi dira:
neguko argazki onena Aitor
Aranarena izan da; udaberriko
onena Asier Castellanorena,
udako onena Eider Ballinaren
beste argazki bat eta udazkene-

ko onena, Asier Castellanoren
beste bat.

Bost argazki horiekin eta bes-
te batzuekin 2018ko egutegia
osatuko du Udalak.

Udaberriko irabazlea

Asier Castellanok Uribarri au-
zoan drone batekin ateratako
argazkia izan da udaberriko
onena. "Traktorea belarra moz-
ten zebilela ikusi nuen eta pen-
tsatu nuen goitik polita ikusiko
zela. Halaxe egin nuen, eta kon-
turatu nintzen belarra forma
bitxian zegoela moztuta".

BOST ARGAZKI
HORIEKIN ETA BESTE
BATZUEKIN 2018K0
EGUTEGIA OSATUKO
DU UDALAK

Udako irabazlea

Eskolako ikasturte amaieran
atera zuen Ballinak argazkia.
"Ni leihoan nengoen, eta, umeak
paretara hurbildu zirenean, ar-
gazKi polita ikusi nuen", dio.

Udazkeneko irabazlea
Orixolera bidean ateratako ar-
gazkia da, Santikurtzeko txabo-
latik. Argazki horrek badu gau-
za kurioso bat; izan ere, egilea
—Castellano- irudiaren ezkerral-
dean agertzen den txabolan ze-
goen une hartan, eta droneare-
kin atera zuen argazkia, hura
zegoen tokirantz.

Santikurtzeko txabolatik ateratako argazkia. ASiEr CASTELLANO

Neguko irabazlea

Aitor Aranak Santikurtzetik
ateratako irudi bat izan da ne-
guko onena. "Urtarrilaren la
zen. Hotz egiten zuen, eta laino
artean zegoen izotzak kontraste
polita egiten zuen", dio Aranak.

Urtarrilaren 1ean, Santikurtzeko txabolatik ateratako irudia. AITor ARANA

Aurten ere martxan jarri
dute Euskal Ginkana

Euskararen Jarraipen Batzordeak duela lau urte antolatu zuen lehenengoz Euskal
Ginkana, Euskararen Egunaren harira, eta, herrian duen arrakasta handia ikusita,
urtez urte errepikatzen dute; bi kategoriatan banatuta dago: umeak eta helduak

Eneko Azurmendi ARAMAIO
"Euskararen Eguna ospatzeko
antolatzen hasi ginen eta gura
izan genuen zerbait berria egin,
herri mailan oihartzuna eduki-
ko zukeena, herritarrak inpli-
katzeko eta euskararekin nola-
bait jolas egiteko. Arrakasta
handia izan du hasieratik".
azaldu du Rosa Mondragonek,
Euskara teknikariak.

Euskal Ginkanaren baitan,
hainbat galdera egiten zaizkie
herritarrei, euskara, beste hain-
bat hizkuntza gutxitu eta Ara-
maio ardatz hartuta.

Esan bezala, bi kategoriatan
banatuko da Euskal Ginkana:
haurrena -14 urte baino gutxia-
go dutenentzat- eta helduena
—-14 urtetik gorakoak-.

Haurrena

Kategoria bakoitzean, bi txan-
datan egongo dira eskuragai
galderak. Haurren kategorian,
kultura etxean eta kiroldegian
eskuratu ahal izango dira gal-
derak. Martitzen honetan hasi
da lehenengo txanda, eta gaur
bukatuko da. Bigarren txanda,
berriz, azaroaren 28tik —-marti-
tzena— abenduaren lera —-egu-
bakoitza— bitartean izango da.

Egun bakoitzean lau galdera
egongo dira gune horietan -guz-
tira, hamasei galdera—, eta par-
te-hartzaileek galdera guztiak
erantzun beharko dituzte, behin
bakarrik. Erantzunak kaxa ba-
tean sartu beharko dituzte par-
te-hartzaileek, euren datuekin.

Astelehenetan irabazleen ran-
kinga egingo da eta Udalaren
webgunean publikatuko dira.

Rankingaren irabazlea izango
da hamasei galdera horietatik
gehien asmatzen dituenak. Ber-
dinketa gertatzen bada, zozketa
egingo dute.

Horrez gain, zortzi puntu —zor-
tzi galdera asmatuta- baino
gehiago dituztenen parte-har-
tzaile artean, sari berezia zoz-
ketatuko dute.

Eumeii, Gisana
HELOUENTZAT

2015eko Euskal Ginkanako galdera bat. coiena

EUSKARA, BESTE
ZENBAIT HIZKUNTZA
GUTXITU ETA
ARAMAIO IZANGO
DIRA ARDATZAK

Helduena

Helduen kategoriako lehenengo
txanda eguaztenean hasi da, eta
domekan bukatuko da. Bigarre-
na, berriz, azaroaren 30etik
abenduaren 3ra arte izango da.

Honako establezimendu haue-
tan egongo dira eskuragai gal-
derak: Arrandegia, Arbel, Anus,
Anai, Anboto, Botika, Dukiena,
Eki, Harategia, Kintelena, Okin-
degia eta Unzueta.

Kasu horretan ere, aste bakoi-
tzean lau galderako ginkana
izango da establezimendu ba-
koitzean. Beraz, 96 galdera izan-
go dira —48 asteburu bakoitzean—.

Ez da derrigorrezkoa izango
galdera guztiak erantzutea, bai-
na bai ahalik eta gehien, txanda
eta establezimendu bakoitzean
behin bakarrik.

Kategoria horretako rankinga
eguaztenetan egingo dute eta
hori ere Udalaren webgunean

publikatuko dute. Irabazlea gal-
dera gehien erantzuten dituena
izango da; berdinketa gertatzen
bada, zozketa egingo dute.

40 puntu —40 galdera asmatu-
ta— baino gehiago dituzten par-
te-hartzaileen artean, sari bere-
zia zozketatuko dute.

Sariak

Haurren kategoriako Euskal
Ginkanako irabazleak Hontzaex-
trem abentura parkera joateko
bost sarrera eramango ditu.
Bigarren sailkatuak, berriz, 30
euroko bonua.

Helduen kategoriako irabazleak
bi lagunentzako afaria izango
du sari moduan. Bigarren eta
hirugarren sailkatuek Aramaio-
ko produktuekin osatutako ota-
rrea eramango dute etxera.

Azkenik, aurten ere parte-
hartzailearen saria egongo da.
Haurren kategorian, 30 euroko
bonua zozketatuko dute parte-
hartzaile guztien artean eta
helduen kategorian, berriz, Ara-
maioko produktuekin osatutako
otarrea.

Iaz eman zen lehenengoz sari
hori, "jende askok" hartzen due-
lako parte, eta, "nolabait, parte-
hartze hori saritzeko".

Hizkuntza eta herria

Hizkuntza bat komunikatzeko tresna bat baino gehiago dela
esango nuke nik. Herri baten izaera, nortasuna, identitatea
ezartzen duena. Bere kode genetikoan ehunka, milaka urte jaso
dituen izaera, nortasun eta berezitasunak jasotzen dituena. Eta
bai, aitortzen dut, kezkaturik nago. Badirudi azken urteetan
jakintza maila bermatua dagoela. Baina jakintza hori nahikoa da?
Zer da euskara herri bat gabe? Zertarako nahi dugu
euskaradun herri bat, euskarak barnean duen identitaterik
gabe? Ze ekarpen egiten dio ezagutzak herriari, egunerokoan
haur, gazte eta adinekoek gaztelania badute bihotzean eta ahoan?
Badugu zer pentsatu, hausnartu. Gure norabide eta erronkak
birdefinitu beharra ikusten dut. Euskararen herrian, Aramaion
gauza hauek bizitzea benetan gogorra da. Sinesgaitza, ulertezina
eta mingarria da, era berean, euskara ezaguturik, ohitura lege
bihurtuz, erdara mingainean naturalki erabiltzen ikustea.
Oharkabean, kontziente izan gabe, galbidera goaz. Batek zion
eran, "sofritzen egoiten naiz horien erdian, aunitz maite duenak

aunitz sofritzen du".

'
OILOGOR ELKARTEA

Enrique Gardoki txapeldun

Azkene urteetako ohiturari jarraituz, Oilagor Txapelketa jokatu zuten pasa
den zapatuan —azaroak 18— Aramaioko ehiza-barrutian, Oilogor Elkarteak
antolatuta. Irabazlea Enrique Gardoki aramaioarra izan zen, hiru oilagor
ehizatuta. Guztira, 32 parte-hartzaile izan ziren. Txapelketaren ostean,
bazkaria egin zuten, eta ondoren banatu zituzten sariak.

Bixente Goikoetxea
abeshatzaren
kontzertua domekan

Santa Zezilia eguneko kontzer-
tua eskainiko du domekan Bi-
xente Goikoetxea abesbatzak,
elizan, 12:30ean.

Bestalde, Gabonetan egingo
duten kantaldirako entseguak
gaur, egubakoitza, hasiko dituz-
te, 19:00etan, Sastinan. Aben-
duaren lean, 8an eta 15ean ere
egingo dituzte entseguak, ordu
eta leku berean.

|
Bi plaza gehiago
Aretxabaletako
egoitzan

Apirilean jakin zen aramaioarrek
bi plaza izango zituztela Aretxa-
baletako zaharren egoitzan.
Aurrerantzean, beste bi plaza
izango dituzte, Udalak eta Ara-
bako Foru Aldundiak hala hi-
tzartu zutelako. Udalak herrian
egoitza baten beharra ikusten
du, baina, hori lortu bitartean,
ontzat jotzen du Aretxabaletan
lau plaza edukitzea.




" ARETXABALETA

Indarkeria matxistatik
libre bizi izateko aldarria

Hainbat ekitaldi antolatu ditu Udalak Indarkeria Matxistaren Aurkako Nazioarteko
Egunaren harira; besteak beste, autodefentsa feminista tailerra, elkarretaratzea eta

antzerkia. Guztietara gonbidatu dituzte herritarrak

Mirari Altube ARETXABALETA
Azaroaren 25a hurreratzearekin
batera, emakumeen kontrako
indarkeriaren aurkako aldarri-
kapenek eta salaketek bat egiten
dute, eta Aretxabaletan ere hala
izango da. Udalak herritarrak
gonbidatu ditu ekitaldiokin bat
egitera.

Elkarretaratzea bihar, plazan
Eguna hasteko, autodefentsa
feminista tailerra egingo dute
bihar, kiroldegian —09:00-14:00
eta 16:00-18:00-, Emagin iker-
kuntza zentro feministako kideek
gidatuta. Bizipen eta emozioak
konpartituz erasoei aurre egite-
ko estrategiak landu izenarekin,
autoestimua, emakumeen arte-
ko sarea eta beste hainbat kon-
tu landuko dituzte.

Tluntzean, azken urteotan legez,
elkarretaratzea izango da Herri-
ko Plazan (19:00). Eta ondoren,
Plataforma Tirante konpainiak
La maquina del Duerio antzezla-
na eskainiko du Arkupen (19:30).
Antzezlana bukatutakoan, mo-
kadutxoa izango dute elkartuta-
koek, kontu-kontari jarduteko.

Bestetik, herriko tabernetan
ezpainzapiak banatu dituzte,
egunotan, honako lelo honekin:
Aretxabaletan ez dugu emaku-
meen aurkako indarkeriarik
onartzen. Erasoren bat jasanez
gero jakin beharreko telefono
zenbakien berri dakarte ezpain-
zapi horiek, eta Ez beti da ezetz
leloa gogorarazten dute.

Udalaren konpromisoak

Udalbatzak, bestetik, adierazpen
instituzional bateratua onartu
du biharko egunari begira, Eu-
delen adierazpena oinarri har-
tuta eta EH Bilduk egindako
hainbat ekarpen sartuta: Indar-
keria matxistatik libre egongo
den gizartearen alde. "Puntu
garrantzitsuena da erreparazio-
eskubidea aitortzea indarkeria-
ren biktima direnei", adierazi
du Karmele Uribarrik, Ongiza-

Tabernetan banatu dituzten ezpainzapiak. vIRARI ALTUBE

te Saileko zinegotziak. Bestetik,
indarkeria matxista adiera era-
biltzea adostu dute: "Emakumeen
aurkako indarkeria esaldiari
zehaztasuna falta zaio, eta in-
darkeria matxista esatea ego-
kiagoa dela uste dugu".

Kezkatuta agertu da Uribarri
azken datuak jakinik: "Euskal
Autonomia Erkidegoan igoera
izan da; bereziki, jaietan dabil-
tza ugaritzen halako kasuak,
eta arduratzekoa da hori. Eta
mikromatxismoa ere hor dago;
oinarri-oinarrian dagoen indar-
keria mota bat da -etxean, es-
koletan, publizitatean...—, eta
hor esku hartuz gero ondorio
asko saihestuko lirateke".

Adierazpen instituzional ho-
rren bidez hainbat konpromiso
hartu ditu Udalak: horri aurre
egiteko plan eta neurri estruk-
turalak garatzen jarraitzea; gi-
zartean aldaketa bultzatzea;
beharrezkoak diren baliabideak
eskura jartzea; eta 2018ko au-
rrekontua definitzerakoan, ber-
dintasun-unitateei beharrezko
baliabide tekniko eta ekonomi-
koak ematea. Ildo horretatik,
ordezkari politikoek berdintasun
politiken gaineko trebakuntza
saioa jaso dute astean.

Areantza eta
Arkarazo ezagutzeko
bisita gidatua

Herriko auzoetara bisita gidatuak
egiten jarraitzen du Aitor Antxia
Leturiak, eta domekan, Areantza
eta Arkarazo auzoetara joango
da. Hango historia kontuak eta
istorioak kontatuko dizkie elkar-
tzen direnei. Interesa dutenek
aurrez eman behar dute izena,
Arkupen, eta plazak mugatuak :
direla ir